Dechrau carol plygain, i’w ganu ar Susanna.

1.

Holl Gristnogion, dynion dawnus, sain rywioglan, sy yn yr eglwys,

Yn llonwych ethol lluniwch weithan fawl oreurgerdd fel yr organ,

A gwnawn yn ddiddig g(n barchedig ar ddydd Nadolig Duw

Trwy wir amynedd, eirie mwynion, o fawl i’r cyfion raslon ryw;

Am iddo weled ein caethiwed rhown fawl i’w nodded ne’,

Fe’n dyge o’r dyfnder i’r uchelder lle roedd llawer ffeindiach lle.

2.

Dyma’r santedd fawredd fore y’n gollynged o wall ange,

Dyma ddydd ein Llywydd llawen, nid cwyno’n ddilys, canu a ddylen;

Dyma ddiwrnod ein gollyngdod o nychdod trallod trist,

Dyma ddicllon ddydd echryslon i holl elynion creulon Crist;

Dyma’r bore a gaed yn buredd i’n tynnu o ffiedd ffau,

Dyma inni l(n oleuni i fynd o dywyllni cledi clau.

3.

Pan oedd Adda ac Efa yn gofus yn byw yn ddeuddyn anrhydeddus

Rhoes Duw fywyd pur o’u blaene i gadw ei gyngor gydag ange;

Y nhw ddewisen’ o flaen Duw Iesu gael profi ffrwyth y pren,

Gwerthu eu hened am un tamed fel na chaen’ fyned i’r nef wen

Nes i Drugaredd fwyn ei amynedd o’r diwedd o flaen Duw

Ofyn cymod dros y dyndod oedd tan bechod mawr yn byw.

4.

Pan ofynne’r Tad oddi uchod, “Pwy am gamwedd a wn(i gymod?”

Nid oedd un brenin fyth a bryne mo wir had Adda oedd oll yn diodde’

Ond Aer y Drindod barod bura’ a gymerth laddfa i lu,

Daeth o’i orseddfainc trwy ras addfwyn i’w eni o forwyn geinfwyn gu;

On’d oedd rhyfedd y Drugaredd ddôi’n rhwyddedd trwy’r Mab Rhad

Pan r(i mor fodlon waed ei galon i foddio ei gyson dirion Dad?
5.

Wrth feddwl am ei drwm ddolurie fe chwyse’r gwaed yn ddyfnion ddafne,

Cafodd drymder mawr i gychwyn, ei ffrind anwyla’ yn mynd yn elyn,

A hwn oedd Suddas gas ei gusan a werthe yn groywlan Grist

I’r Iddewon a’i daliason’ lle cadd archollion trymion trist;
A Pheder, ynte, gwedi a’i gwade, fe dynge oer lyfe ar lawr,

A’i ddisgyblion a’i gadawson’ yn nwylo ei elynion moddion mawr.

6.

Pan oedd ar osteg bedwar ustus yno a rodde yn anwireddus

Ar yr Oen trugarog gwirion farn a gofid nad oedd gyfion,

Ac yno rhwymo ei draed a’i ddwylo a’i chwipio drosto yn drist,

Briwie ysgymun dros bob gelyn a gafodd corffyn croenwyn Crist;

Â drain coroned y Gogoned, fe boered am ei ben,

Roedd holl gorff Iesu i gyd yn gwaedu pan fu’n ein prynu ni ar y pren.

7.

A’r Iddewon ar y ddaear, dwys iawn lid, dewisen’ leidar,

Hwnnw a gafodd ei bardynu, flina’ rheswm, o flaen yr Iesu;

Cadd ynte yn chwerw groes i’w chario a’i hoelio ar honno ei hun,

Rhoi bustyl iddo oedd dost i’w dastio heb neb i deimlo wrth Fab y Dyn;

Rhwng lladron eger dros hir amser dioddefodd lawer loes,

Un o’i wirfodd a’i gwatwarodd a’r llall a griodd ar y groes.

8

Pa galon ddilys na faddale wrth feddwl beunydd faint ei boene?

Pan chwenyche ddŵr i’w yfed rhoen’ iddo finegr er ei fwyned, 

A’r gwaed yn ffrydio o’i draed a’i ddwylo ond oedd o yn llifo’r llawr

A gwaed ei galon dan ei ddwyfron oedd fel afon moddion mawr;

Gwaed ei ystlyse oedd bur abere yn ffrydie a rede o’r Oen

A gwatwar hefyd Aer y Bywyd, cadd hynny o benyd wedi’r boen.

9.

Mae’n hysbys ddigon i bob Cristion faint ei wyrthie a’i ddonie i ddynion

Cyn i’r Iddewon arw ddiwyg roddi ei ’lode yn groeshoeliedig;

I’r cenhedloedd gwnaeth Duw’r lluoedd ei wyrthie o’i fodd tra fu,

Er na bu’r Arglwydd yn ein gwledydd roedd o yn Ben-llywydd ar bob llu;

Y ni oedd gloffion a gerddason fel dynion wrth liw’r dydd,

Y ni oedd ddeillied cawson lyged i weled ffynied ar ein ffydd.

10.

Y ni oedd gleifion o bob clefyd nes i’n Achubwr roi i ni iechyd,

Y ni oedd newynog mewn gwan ana’ trwy Grist a’i fawredd cawson fara;

Y ni oedd fyddarion clustie a gawson i gyfion wrando’r gair,

Y ni oedd fudanod cawson dafod i roddi mawrglod i Fab Mair;

Y ni trwy’r proffwyd a gadd fywyd a’n codi o’n trymfyd trist,

Y ni trwy’r gwledydd a gadd fedydd a gweled cynnydd crefydd Crist.

11.

Adda a’n gwerthodd ni ar y cynta’ i fynd i’r gofid gydag Efa,

Crist a’n tynnodd o law Satan wedi hynny (’i waed ei hunan;

Fe’n gyrre un Adda, gŵr anweddus, i gaeth alarus le,

D(i’r Ail Adda trwy wir ludded i’n dwyn yn ufudd i wlad ne’;

Ond gwyliwn eto ei ailgroeshoelio rhag trwm ddylifo’r loes,

O’i flaen pan lefon ein ofer lyfon gwae ni’r aferion creulon croes.

12.

Mae oed ein Brenin mawr ei gariad neu gyfiawn Awdwr digyfnewidiad

Un mil saith gant a thrigen hylaw i gadw dynion gyda deunaw;

Hyn yn union medd rhifyddion o flwydde mwynion maith,

Yn ddysgedig ddydd Nadolig rhown fawl i’n Meddyg diddig daith,

A chyd-awn adre’ i gadw gwylie nes d(l heb ame i ben,

Yn gyd-Gristnogion gofus gyfion, yn llu mwynion oll, Amen.

Ffynonellau

Llsgr. LlGC 346B, 250

Llsgr. LlGC 1238B, 29

Bangor 17 (11)

*

Llsgr. LlGC 346B, 250

Dechre Carol Plygen Iw ganu ar Susanah 1758.

1.

Holl Grysnogion dynion downys Sain rywioglan Su yn yr Eglwys

yn Llon wych Ethol Lliniwch weithan fawl oreurgerdd fel yr organ

a gwnawn yn ddiddig gan berchedig ar Ddydd Nadolig duw

trwy wir amynedd Eirie mwinion o fawl ir Cyfion raslon riw

am Iddo weled Ein Caethiwed Rhown fawl iw Nodded Ne

fo an dyge or Dyfnder Iruchelder Lle roedd llawer feindiach lle

2.

Dyma r Santedd fowredd fore Ein gyllynged o wall ange

Dyma ddydd Ein Llowydd llawen nid cwyno n ddilys canu y ddylen

Dyma ddiwrnod Ein gyllyngdod o Nychdod trallod trist

Dyma ddiclon ddydd Echryslon I holl Elynion Creulon Crist

Dyma r bore y gaud yn byredd In tynu o fiedd fau

Dyma Ini lan Oleini I fynd o dwllni Cledi Clau

3.

Pan oedd Adda ag Efa n gofys yn buw n ddauddyn anrhydeddys

Rhous duw fowyd pur oi bleune I gadw i gyngor gida ag ange

y nhw ddywisen o flaun Duw Iesu gael profi frwyth y pren

Gwerthu i heneid am yn tamed fel na chaun fyned ir Nef wen

Nes I drigaredd fwyn I amynedd or diwedd oflaun duw

ofyn cymod dros y dyndod oedd tan bechod mawr yn buw

4.

pan ofyne r tad oddi uchod pwy am gamwedd y wnau gymod

Nid oedd yn brenin fyth a bryne mo wir had Adda oedd oll yn diodde

ond aur y drindod barod byra a gymerth Laddfa I lu

Daeth oi orsedd faingc trwy ras addfwyn Iw Eni o forwyn gain fwun gu

ond oedd Rhyfedd I drigaredd yn rhinwedd trwy r mab rhad

Pan rou mor fodlon waud I galon I foddio i gyson dirion dad

5.

wrth feddwl am I drwm ddolirie fe chwse r gwaud n ddyfnion ddafne

Cafodd drymder mawr I gochwyn I frynd anwyla n mynd n Elyn

A hwn oedd Suddas gas I gysan a werthe n grouwlan grist

Ir Iddewon ai Daliason lle caedd archoilion trymion trist

A pheder ynte gwedi ai gwade fe dyngie oer lwye ar lawr

Ai ddysgyblion ai gadowson yn wybo i Elynion moddion mawr

6.

Pan oedd ar osdeg bedwar ysdys yno a radde n anwireddys

Ar yr oen trigarog gwirion farn a gofid nad oedd gyfion

Ag ono Rhwmo I draud ai ddwylo ai chwipio drosdo n drist

briwie ysgumyn dros bob gelyn a gafodd Corphyn Crounwyn crist

A drain Cyroned y gogoned fe beired am I ben

Roedd holl gorph Iesu I gid yn gweudu pan fy n ein prynu ni ar y pren

7.

Ar Iddewon ar y ddauar Ddwys Iawn lid dewisen leidar

Hwnw a gafodd I bardunu flina reswm o flaen r Iesu

Caedd ynte n chwerw groes Iw chario ai hoilio ar hono i hyn

Rhoi bysdyl Iddo oedd dost iw dasdio heb neb i deimlo wrth fabyd yn

Rhwng lladron Eger dros hir amser diddefodd lawer loes

yn oi wirfodd ai gwatwarodd ar llall a griodd r y groes

8.

pa galon ddilys na faddale wrth feddwl beunydd faint i boune

pan chwnyche ddwr Iw yfed Rhoen Iddo finigr er i fwyned 

Ar gwaud yn frydio oi draud ai ddwyl ond oedd on llifo r llawr 

A gwaud I galon dan i ddwyfron oedd fel afon moddion mawr

gwaud I ysglyse oedd byr abere yn frydie a rede or oen

A gwatwar hefyd aer y bowyd Caedd hynu o benyd wedi r boen

9.

mae yn ddigon hysbus i bob crisdion faint i wrthie ai ddonie i ddynion

Cin ir Iddewon arw ddiwig Roddi ei lode n groesoledig

Ir Cenedloedd gwnaeth duw r llyodd I wrthie oi fodd tra fu

Er na by r Arglwydd yn ein gwledydd roedd o yn ben llowydd ar bob lu

Y ni oedd glofion a gerddason fel dynion wrth liw r dydd

y ni oedd ddeillied Cawson lyged I weled fynied ar i ffydd

10.

ny ni oedd gleifion o bob Clefyd nes ein achybwr roi i ni Iechid

y ni oedd newnog mewn gwan aua trwy grist ai fowredd Cowson fara

y ni oedd fyddarion Clisdie a gowson I gyfion wrando r gair

y ni oedd fydanod cowson dafod I roddi mawrglod I fab mair

y ni trwy r proffwyd a gadd fowyd an codi on trymfyd trist

y ni trwy r gwledydd y gadd fedydd a gweled cynydd crefydd crist

11.

Adda an gwerthodd ni ar y cynta I fynd ir gofid gida ag Efa

Crist an tynodd o law Sattan wedi hynu ai waud i hynan

fe n gyre yn Adda gwr anweddys I gaeth alarus le

Dau r ail adda Drwy wir lydded In dwyn yn yfydd I wlad ne

ond gwiliwn etto i ail grosoilio rhag trwm dylifo’r loes

oi flaen pan lefo ein ofer lyfon gwau ni r aferion creulon crous

12.

mae oed Ein brenin mawr I gariad ne gyfiawn awdwr di gyfnewidiad

yn mil Saith gant a thrigen hylaw I gadw dynion gida daunaw

hyn yn Inion medd Rhyfyddion o flwydde mwynion maith

yn ddysgedig Ddydd Nadolig Rown fawl in meddig diddig daith

A Chyd Awn adre I gadw gwilie nes del heb ame i ben

yn gyd grysnogion gofysgyfion yn llu mwinion ollt AMEN

H Jons ai Cant

Y testun

Copїwyd y llsgr. gan David Jones o Gaeserwyd, sir Ddinbych, tua 1794.

*

Llsgr. LlGC 1238B, 29
Carol i ddudd nadolig yn Cofio dioddefaint Crisd ar y mesur a Elwir Susanna. Carolau Diwiol.

1.

Pob gwir grisdnogion dynion downus sain rowioglan su n r Eglwus

yn llon wuch Ethol lliniwch weithan fawl oreugerdd fel yr organ

a gwnawn yn ddiddig Gân buredig ar Ddudd nadolig Duw

Trwû wir amynedd eirie mwinion rhown fawl ir cyfion Raslon ruw

am iddo ein gweled mewn cauthiwed rhown fawl iw nodded ne

fo n dyge or dyfnder ir uchelder lle roedd llawer ffeindiach lle

2.

Dyma yr santedd fowredd fore in gollynged ni o wall ange

dyma ddûdd ein llowudd llawen nid cwuno yn ddiles canu a ddylen
dyma ddiwrnod ein gollyngdod or nychdod Trallod Trisd

dyma ddiclon ddudd Echryslon i holl Elynion Creulon Crisd

dyma r bore a gaud yn beredd in Tynu or ffiedd ffaû

dyma ini lan oleini i fund o Twullni cledi claû

3.

Pan oudd adda ag Efa yn gofus yn buw ar dyddun Anrhydeddus

rhous Duw fowud pur oi blaune Trwu dda gyngor gudag ange

y nhw ddewisen o flaun Duw Iesû gael prynnu offrwuth y prenn

gwerthu r Ened am un Tamed fel na chaun fyned ir nef wenn

nes i Drugaredd Mwun i amynedd or diwedd o flaun Duw

ofun Cymod Tros y dyndod oudd dann bechod mawr yn buw

4.

pan ofyne yr Tad oddichod pwu am gamwedd y Wnae gymod

nid oudd un brenin futh a bryne mo wir had adda oudd oll n diodde

ond aur y drindod barod burra a gymerth laddfa i lû

dauth oi orseddfaingc Trwû ras addfwun iw Eni o forwun gainfwungû

ond oedd ryfedd y Trugarêdd y ddou yn rhwuddedd Trwu r Mab rhad

pan rou mor fodlon waud ei galon in dwun yn dirion at i dad

5.

Wrth feddwl am i drwm ddolurie fo chwse r gwaud n ddyfnion ddaf[ ]

 fe gafodd drymder Mawr i gochwun i ffrund anwulan mund n Elun

a hwnw oudd Suddas gas i gusan a werthe n grouwlan grisd

ar iddewon ai daliason lle cadd archollion Trymion Trisd

a pheder ynte gwedi ai gwade fo dynge our lyfe ar Lawr

ai ddisgyblion ai gadowson y nwulo i Elynion Moddion Mawr

6.

pan oudd ar osdeg bedwar usdus yno yr oudd yr anwireddus

ar yr oen Trugarog gwirion farn a gofid nad oudd gyfion

ag yno rhwmo i draud ai ddwulo ai chwippio Drosdo yn drisd

prynu ysgymun Tros bob gelun agadd corphun Crounwun Cris[ ]

a drain Coroned y gogoned fe boured am i benn

roudd holl gorph iesu i gid yn gwaudu cin mund in prynu ni [  ] y pr[ ]

7.

ar iddewon ar y ddauar dwus iawn lid dewisen Leidar

a hwnnw a gafodd i Bardynu flina reswm o flaun r iesû

Cadd ynte yn chwerw y groes iw charrio ai hoilio ar hono i hun

rhoi busdul iddo yn dosd iw dasdio heb neb i deimlo wrth fab y dun

rhwng lladron Eger dros hir amser dioddefodd lawer Loes

ag un oi wirfodd ai gwattwarodd ar llall y griodd ac y groes

8.

pâ galon ddilis na feddale wrth feddwl beunudd faint i boune

pan chwenyche o ddwr gael yfed rhoi iddo finegr eri fwuned

ar gwaud yn ffrydio oi draed ai ddwûlo ond oudd on llifo r llawr

a gwaud i galon dan i ddwufron oudd fel afon Moddion Mawr

a gwaud i ysdlyse oudd bûr abere yn ffrydie a rede or oen

a gwattwar hefud aur y bowud cadd hynu o benud gwedi r boun

9.

Maû yn hysbus ddigon i grisdnogion faint i wrthie ai ddoniei ddynion

cin ir iddewon arw addiwig roddi aulode fo n hoeledig

ir Cynhedlodd gwnauth Dûw yr lluodd i wrthie oi fodd tra fû

Er na bu yr arglwydd yn ein gwledudd roudd on ben llowudd ar bob llû

yni oûdd gloffion a gerddason fel dynion wrth liw r dûdd

yni oudd deillion Cowson lyged i weled ffeindied ffynied ffudd

10.

Yni oudd gleifion o bob glefud nes in heddychwr roi i ni iechid

yni oudd newunog mewn gwan ana Drwû grisd ai fowredd cowson fara

yni oudd fyddarion cliside a gowson i gyfion wrando r gair

yni oudd fudanod cowson dafod i roi mowrglod i fab Mair

yni Trwû r prophwud y gadd fowud an Codi or trymfud trisd

yni Trwû yr gwledudd y gadd fedudd a gweled Cynudd crefudd Crisd

11.

adda an gwerthodd ni ac y cynta i fund ir gofid gidag Efa 

crisd an Tynnodd ni a Law Sattan wedi hynnû ai waud i hunan

fo n gyre adda wr anweddedd i gaeth ac aredd Le

dau r ail adam dro wiledudd in dwun ni yn ufudd i wlad ne

ond gwiliwn etto i ail groeshoilio rhag ofn dylifo r loes

oi flaûn pân lefo ofer lyfon gwaû ni r arferio creûlon croes

12.

maû oudran dyndod aur y nefodd yn igien mil o fousol fisôdd

mau yn cud tynû naw cant inion a deg o ddege sudd yn ddigon

hûn yn inion medd rhifyddion o fisodd mwunion maith

yn osdyngedig ddudd nadolig rhown fawl in meddig diddig daith

a chud awn adre i gadw gwilie nes del heb ame i benn

yn gud grisdnogion gofus gyfion yn llu mwinion oll amen

Hugh Johnes ai cant

Y testun

Copїwyd rhannau o’r llsgr. gan Dwm o’r Nant a Thwm Ifan yn ystod y ddeunawfed ganrif.

Ffynhonnell arall

Bangor 17 (11):  Argraffwyd gan Stafford Prys (fl. 1758–82). Nid oes dyddiad ar yr wynebddalen.  

